
   Укучыларның белем  həм кʏнекмəлəрен тикшерʏнең кулай чараларыннан берсе – компьютер ярдəмендə тестлар ʏткəрʏ. Укытучы типик хаталарны, укучыларның белем   həм кʏнекмəлəрендəге кимчелеклəрне тиз арада ачыклый, теманы ʏзлəштерелʏ дəрəҗəсен  тикшереп ала. 

    Компьютер ярдəмендə тест ʏткəрʏ болай оештырыла. Тест биремнəрен (кулай 10 бирем) мин ʏзем тɵзим, аннары инженер-программист аның нигезендə компьютер тесты тɵзи. həр биремгə 4 җавап бирелə. Укучы алар  арасыннан бары тик дɵрес булган бер генə җавапны сайлап алырга тиеш. Эш алдыннан ул исем, фамилиясен кертə, həм тест биремнəрен эшлəп китə. Дɵрес  җавап вариантына курсорны китереп, мышканың тɵймəсенə баса həм икенче биремгə кʏчə. Соңгы биремне ʏтəгəч, мониторда билге, укучы ничə бирем эшлəгəн, шуның ничəсе дɵрес, ничəсе дɵрес тʏгел икəне турында информация чыга.

   Əгəр дɵрес җаваплар саны 90% həм аннан да кʏбрəк тəшкил итсə, укучы «5» ле билгесе ала. Җавапларның 70% həм аннан да кʏбрəге дɵрес булганда – «4»ле, 50% həм аннан да кʏбрəге дɵрес булса «3»ле билгелəре куела.

( билгене компьютер куя)

   Тикшерʏ болай оештырыла. Соңгы укучы тест биремнəрен эшлəп бетергəч, укытучы ʏзəк компьютердан эшлəрнең нəтиҗəсен яки статистикасын тʏгəрəк диаграмма ярдəмендə ала (həр билге процентларда бирелə), həр укучының җаваплар картасы килеп чыга. Ул картада укучының кайсы биремнəре дɵрес, кайсылары дɵрес тʏгел , нинди билге икəне  кʏренə.

   Шулай итеп укытучы дɵрес яки ялгыш бирелгəн җавапларны берьюлы ачыклый həм бəяли ала, хаталар ɵстендə эш алып барырга мɵмкин була.

   «Гади вакланмаларны тапкырлау» темасын ныгытканда, ʏзлəштерелʏ дəрəҗəсен компьютер ярдəмендə  тикшергəндə, ʏткəрелгəн дəрес конспекты бирелə.

Тема:    Гади вакланмаларны тапкырлау.

Максат:

1. Гади вакланмаларны тапкырлау буенча белемнəрне  ныгыту. Материалны ʏзлəштерелʏ дəрəҗəсен тикшерʏ, ялгышларны ачыклау həм тɵзəтʏ.

2. Логик фикерлəʏне ʏстерʏ; фикерлəʏ эшчəнлегендə мɵстəкыйльлек формалаштыру.
3. Аңлы дисциплина, ʏз-ʏзеңə контроль ясарга кʏнектерʏ.
 Җиhазлау: белемнəрне тикшерʏ ɵчен компьютерлар, мəсьəлəлəрнең дɵреслеген тикшерʏ ɵчен кодоскоп, 40х30 см форматлы 6 кəгазьгə язылган биремнəр,həр укучыга ɵлəшʏ ɵчен тестлар, компьютер həм тест белəн эшлəʏ ɵчен инструкциялəр, магнитлар, маркерлар, дəреслек «Математика -6» 

( Н.Я.Виленкин)


Дəрес планы:
1. Оештыру ɵлеше.    (2 мин.)

2. Белемнəрне актуальлəштерʏ  (10-12 мин.)
3. Белемнəрне ʏзлəштерелʏ дəрəҗəсен тикшерʏ.(компьютер ярдəмендə тест ʏткəрʏ)       (16-18 мин.)

4. Тест җавапларының дɵреслеген тикшерʏ.  (8-10 мин.)

5. Дəресне йомгаклау.     (2 мин.)

6. Ɵйгə эш бирʏ.       (1 мин.)

Дəреснең барышы.

 I.     Оештыру ɵлеше.   (2 мин.)

Укытучы  укучыларны дəреснең темасы həм максаты, эш тəртибе белəн таныштыра.
Укучылар 3 шəр 6 тɵркемгə бʏленеп утыралар.

ІІ.   Белемнəрне актуальлəштерʏ. (10 –12 мин.)

Уку эшчəнлегенең оештыру формасы: тɵркемлəп  həм фронталь.        

   Һəр тɵркемгə 1 шəр бирем бирелə. Ул биремнəр 40х30см форматлы 6 кəгазьгə зур хəрефлəр белəн язылган.  Һəр тɵркем киңəшеп, фикер алышып эшли. Чишелешен, җавапларын маркер белəн язып куялар. Һəр тɵркемнəн бер укучы класс алдында  җавап бирə. Ул, такта янына чыгып, язылган чишелешне магнит ярдəмендə тактага беркетə  həм ничек чишкəннəрен, нинди кагыйдə кулланганын əйтə. Җавап тулы булмаса, башкалар ɵстəмəлəр кертəлəр.

1нче тɵркем:

Исəплəгез:                          5

                                        ---- ∘ 6
                                                      12

Укучы:  Бу мисал вакланмаларны натураль санга тапкырлауга. Вакланманы натураль санга тапкырлау ɵчен, аның санаучысын шушы санга тапкырларга, ваклаучысын ʏзгəрешсез калдырырга кирəк. Без вакланманы 6 га кыскарттык, соңыннан  гына тапкырладык. Җавапта вакланмадан бɵтен ɵлешне аерып алдык.

 2 нче тɵркем:

Исəплəгез:
5          14

                            ----- ∘   -----

7             25

   Икенче тɵркем укучылары  вакланманы вакланмага тапкырлау кагыйдəсен кулланып эшлəгəннəрен əйтəлəр, бу мисалда да башта санаучылар həм ваклаучылар тапкырчыгышын язып кына куялар, аннары кыскарталар да тапкырлыйлар. Вакланманы вакланмага тапкырлаганда, гадəттə беренче санаучылар həм ваклаучылар тапкырчыгышын кʏрсəтəлəр, шуннан соң кыскарталар həм соңыннан гына тапкырлыйлар, əгəр мɵмкин булса, җавапта вакланмадан бɵтен ɵлешне аерып алалар, дип укытучы тагын бер тапкыр əйтеп китə.

3 нче тɵркем:

    Исəплəгез:                3           1

                               3---- ∘ 1-----

5               9

Биремне эшлəʏче укучылар:

Без бу мисалны эшлəгəндə, катнаш саннарны тапкырлау кагыйдəсен кулландык. (кагыйдəне əйтеп чыгалар).

4  нче тɵркем:

 3 

2                5

    12 нең      ---- ен,         0,8 нең 0,2 сен,             ---- нең   ---- ен

4
15
8

табыгыз.

4 нче тɵркем укучылары:

Бу биремнəр саннан вакланманы табуга. (Кагыйдəне əйтəлəр. Мисалларны эшлəʏ юлын аңлаталар.)

5 нче тɵркем.

50 дəн 30% ын табарга.

(укучылар бу бирем саннан берничə процент табуга дип əйтəлəр. 30%=0,3 булганлыктан, 50 не 0,3 кə тапкырларга кирəклеген əйтеп ʏтəлəр).

6 нчы тɵркем.

Исəплəгез:             1

                             4----- • 5


5

Укучылар: Бу мисалда катнаш санны натураль санга тапкырларга кирəк. Тапкырлау ɵчен: 1)   санның бɵтен ɵлешен натураль санга тапкырларга;

2) вакланма ɵлешен шушы натураль санга тапкырларга;

3) килеп чыккан нəтиҗəлəрне кушарга мɵмкин.

Катнаш санны натураль санга тапкырлаганда, без тапкырлауның тарату ʏзлеген кулландык.

Укытучы: Вакланмаларны тапкырлау гамəле тагын нинди ʏзлеклəргə ия? Ни ɵчен аларны кулланабыз?

( Урын алыштыру, оештыру ʏзлеклəренə ия. Исəплəʏлəрне гадилəштерер ɵчен кулланабыз. Укучылар, тапкырлаганда, нуль həм берəмлекнең дə ʏзлеклəрен  əйтеп ʏтəлəр )
Укучыларга гади юл белəн исəплəʏ ɵчен мисаллар бирелə:

Исəплəгез:            3       2         5            1                 3        7

                      ----- • ----- • ----- ;    10---- • 1;    1----- • ----- • 0

                                5       7         6             2                 4        9

(укучылар исəплəʏ юлын аңлаталар)

 III Белемнəрне ʏзлəштерелʏ дəрəҗəсен тикшерʏ. (компьютер ярдəмендə тест ʏткəрʏ)    (15-18 мин.)

Эшлəʏ формасы: индивидуаль, мɵстəкыйль рəвештə.

Укытучы:  Гади вакланмаларны ничек тапкырларга икəнен искə тɵшердек, кабатлап чыктык. Инде ʏзлəштерʏ дəрəҗəсен тикшереп алыйк. (Укучылар ике тɵркемгə бʏленəлəр. 1 тɵркем компьютерда тест биремнəрен эшли, ə икенче тɵркем бу вакытта дəреслектəн 514 нче həм 516нчы мəсьəлəлəрне чишə. Аннары группалар алышалар.

 ( Укучыларга компьютер белəн эшлəʏ həм тест эшен  ʏтəʏ ɵчен инструкция бирелə. Укытучы компьютер белəн эщлəʏче укучыларга кирəк вакытта консультация бирə.) 

Тест биремнəре.  

                             5

1.   Тартмада   ---- кг конфет бар. 8 тартмада кʏпме конфет?

                                           6

       
   5

    2



а)       8 ----- кг             б)     6 ----- кг     

                6
     3

  1

в)     6 ---- кг
г) башка җавап.   

            8

2.      Кайсы мисалда  0,3 саны килеп чыга?

       6        18
1
2

а)  ----- · -----
б)  -----  ·  --------

       12       25
3
7

1
  3
  3
2

в)  1  -----  ·     1------
г)    ----- · -------

2
25
4
5

                                              1

3. Турист уртача  3-----  км ∕сəг тизлек белəн бара. 3 сəгатьтə ул кʏпме ара узар?                                                                     

                                        3

1

а)   9------ км
б) 10 км

3

1

в)  9----- км
г)  башка җавап

9

4.   Китапта 120 бит. Алмаз китапның 0,8 ен укыган. Алмаз ничə бит укыган?

а) 40 бит.
б)  15 бит.

в) 102бит.
г)  башка җавап

                         7

5.   56 ның   ------   ен табыгыз

                         8
а)  49
б)  64

в)  50
г) башка җавап

6.   40 санының  20 % табыгыз

а)  80
б)  20

в)  50     
       г)  8

7.   0,9 ның 0,3ен табыгыз.

а)   0,27
б)  3

в)  2,7
г)  30


                 3
       3

8.   Тигезлəмəне чишегез:           ( ----- + ------- х ) · 20 = 42


                5
       4

а)  6
б)  5,8

в) 8
г)  башка җавап


                3

9.  Тигезлəмəне чишегез:          ----- х = 1


               4

                                                      3

а)  4
б)   ------


4

          4

в)  ---------
г) башка җавап

3

                                                                             4,2

10.   Анлатманың кыйммəтен табыгыз:    --------


       6,3

7
2

а)     -------
б)   ------

9
3

3

в)    -------
г) башка җавап

2

(Соңгы 3 бирем укучыларның уйлау-фикерлəʏ сəлəтен ʏстерʏне куздə тота).

Тестның дɵрес җаваплары: 1) б, 2) г, 3) б, 4) г, 5) б, 6) г, 7) а, 8) г, 9) в, 10) б.

 ІV.   Тест җавапларының дɵреслеген тикшерʏ.    (8-10 мин.) 

Эшлəʏ формасы:  индивидуаль həм фронталь

    Тест эшен барлык укучылар да эшлəп бетергəч, укытучы həр укучыга тест биремнəрен тарата, кодоскоп аркылы дɵрес җавапларын чыгара, укучылар ʏз җаваплары белəн чагыштыралар.Хаталарын тɵзəтəлəр. Бу вакытта укытучы ʏзəк компьютердан  эшнең статистикасын ала, укучылар нинди биремне ʏтəгəндə кʏбрəк хата җибəргəнне ачыклый. 

   Шул биремнəр ɵстендə эш алып барыла. 

Укытучы: укучылар, кайсы биремне ʏтəргə авыррак булды?

Кɵтелгəн җавап:   8нче həм 10нчы.

Укытучы:   Кайбер укучылар бу биремне дɵрес ʏтəгəннəр. Алар ничек эшлəгəннəрен безгə аңлатып китəрлəр.

(Бу биремнəрне дɵрес эшлəгəн укучылар чишʏ юлларын аңлаталар. 8 нче биремдə, тигезлəмəне чишкəндə, башта, тапкырлауның тарату законын кулланып, җəялəрне ачырга кирəк иде. 10 нчы биремдə башта санаучысын да, ваклаучысын да 10 га тапкырларга, аннары кыскартырга кирəк .)  

Кодоскоп аша 514нче,516нчы мəсьəлəлəрнең чишелеше бирелə, укучылар эшлəрен тикшерəлəр.

V. Дəресне йомгаклау.    (2мин.)

   Бʏген без нəрсəлəрне кабатладык, нəрсəлəр белдек?

Сез гади вакланмаларны тапкырлауны ʏзлəштердегез, барыгыз да дəрестə актив катнаштыгыз, тулы  həм дɵрес җаваплар биреп бардыгыз. Рəхмəт сезгə, дип, укытучы дəрескə йомгак ясый. Укучылар ʏз-ʏзлəренə бəя куялар. 

VI. Ɵйгə эш бирʏ: (1 мин.)

дəреслектəн    №555, 559.

